Lög íbúa- og umhverfissamtaka Varmársvæðis 

1.grein


Félagið heitir Varmársamtökin, skammstafað VS.

2.grein


Markmið félagsins er að:

· Standa vörð um Varmá og nærumhverfi hennar frá upptökum til ósa

· Stuðla að því að náttúruminjagildi Varmársvæðis sé í heiðri haft við skipulagsgerð og gamlar skipulagsáætlanir endurskoðaðar í  takt við markmið samtakanna á grundvelli þeirra laga sem gilda um skipulag, náttúruvernd og umhverfi. 

· Stuðla að því að horft sér til framtíðar og þess gætt að spilla ekki jarðhitasvæðum í Mosfellsbæ meira en orðið er

· Stuðla að frekari uppbyggingu útivistar- og íþróttasvæða við Varmá í sátt við náttúrulegt umhverfi.

· Lífga upp á bæjarlíf í Mosfellsbæ með útimörkuðum, skemmtunum og menningartengdum viðburðum.

· Stuðla að endurheimt þeirra náttúrugæða sem hefur verið spillt.

3.grein

Allir 18 ára og eldri geta gerst félagar í samtökunum. Kosningarétt og kjörgengi  hafa allir sem hafa skráð sig í samtökin a.m.k. sólarhring fyrir aðalfund.

4.grein

Stjórn VS skal skipuð fimm stjórnarmönnum og tveimur til vara; formanni, varaformanni, gjaldkera, ritara og meðstjórnanda.  Nýkjörin stjórn skiptir með sér verkum.

Stjórnarmenn eru kjörnir til tveggja ára í senn. Tveir stjórnarmenn skulu kosnir á odda tölu ári og þrír á sléttri tölu. Kosið skal samkvæmt þessu ákvæði í fyrsta sinn á aðalfundi ársins 2008.  

Stjórnarmenn skulu í störfum sínum fyrir Varmársamtökin framfylgja markmiðum samtakanna. Nú mætir stjórnarmaður ekki á a.m.k. 80% af stjórnarfundum yfir starfsárið og tekur þá varamaður sæti hans sem aðalmaður í stjórn á fyrsta stjórnarfundi á nýju starfsári.

Framboð til stjórnarsetu skulu berast stjórn að minnsta kosti sólarhring fyrir aðalfund.  Frambjóðendum skal heimilt að kynna sig í stuttu máli á aðalfundinum áður en gengið er til kosningar. 

5.grein

Aðalfund skal halda árlega, að hausti, á tímabilinu frá 1. september til 1. desember.  Skal hann boðaður opinberlega  með a.m.k. viku fyrirvara og telst fundarboðun þá lögleg. 
Félagsmenn hafa atkvæðisrétt á  almennum fundum samtakanna.

6.grein


Dagskrá aðalfundar

·
Skýrsla stjórnar um störf á liðnu ári skal lögð fram.

·
Endurskoðaðir reikningar fyrir liðið ár skulu lagðir fram til samþykktar

·
Kosning stjórnar. Stjórnarkjör fer fram skv. 4. grein.  

·
Kjósa skal tvo félagslega skoðunarmenn samtakanna.

·
Önnur mál.

7. grein


Stjórn er heimilt að stofna nefndir eftir því sem þörf krefur.

Nefndir samtakanna skulu hafa fullt samráð við stjórnina um mál sem varða samtökin.

8. grein

Nú berst stjórn ósk um að haldinn verði sérstakur félagsfundur frá a.m.k. 20% félagsmanna og skal slíkur  fundur auglýstur á sama hátt og aðalfundur. Ósk um sérstakan félagsfund skal fylgja tillaga að fundarefni. Undir sérstakan félagsfund verða þó ekki borin mál sem heyra undir aðalfund.

9. grein 


Samþykki  2/3 hluta félagsmanna á aðalfundi þarf til breytinga á lögum þessum. Tillögur til lagabreytinga þurfa að hafa borist stjórninni eigi síðar en tveimur vikum fyrir aðalfund og skal stjórn kynna þær í fundarboði viku fyrir aðalfund.

10. grein

Hætti samtökin störfum renna eignir samtakanna til umhverfisverkefna í bæjarfélaginu að ákvörðun stjórnar.

Tillaga að lagabreytingum sem lögð verður fyrir framhaldsaðalfund Varmársamtakanna 8. maí 2008.

